КОМИ РЕСПУБЛИКАСА МОРТÖС ЁНМÖДАН ДА СПОРТ АГЕНТСТВО ЙЫЛЫСЬ

ПОЛОЖЕНИЕ
I. Панас

1. Коми Республикаса мортöс ёнмöдан да спорт агентство (водзӧ - Агентство) лоӧ Коми Республикаса олӧмӧ пӧртысь власьт органӧн, коді збыльмӧдӧ мортöс ёнмöдан да спорт юкӧнын канму политика, ладмӧдӧ нормативнӧй инӧда удж,  сетӧ канму услугаяс.

2. Аслас уджын Агентство кутчысьӧ Россия Федерацияса Оланподулӧ, федеральнӧй оланподула оланпасъясӧ, федеральнӧй оланпасъясӧ, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъясӧ, Коми Республикаса Оланподулӧ, Коми Республикаса оланпасъясӧ, Коми Республикаса Юралысьлӧн инӧда актъясӧ да Коми Республикаса Веськӧдлан котырлӧн инӧда актъясӧ, а сідзжӧ тайӧ Положениеӧ.

3. Агентство уджалӧ кыдзи ачыс, сідзи и ӧтув федеральнӧй олӧмӧ пӧртысь власьт органъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд.

4. Агентство видзӧм вылӧ рӧскод могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ да федеральнӧй сьӧмкудйысь субвенцияяс тшӧт весьтӧ.

5. Агентство лоӧ юридическӧй кывкутысьӧн, сылӧн эм Коми Республикаса канму канпаса печать да асшӧр нимӧн комиӧн да рочӧн, урчитӧм сикаса мукӧд печать, штамп да бланок, Россия Федерацияса оланпастэчас серти восьтӧм тшӧтъяс.

6. Агентство пӧртӧ олӧмӧ котыртысьлысь могъяс да уджмогъяс Коми Республикаса канму учреждениеяс серти мортöс ёнмöдан да спорт юкӧнын (водзӧ – канму учреждениеяс).

7. Агентстволӧн меститчанін (юридическӧй инпас) - Сыктывкар, Катаев ул., 47.

II.
Шӧр могъяс

8.
Агентство уджлӧн шӧр могъяс:

1)
лӧсьӧдны Коми Республика мутасын мортöс ёнмöдан да спорт система сӧвмӧдӧм вылӧ условиеяс;

2)
лӧсьӧдны мортӧс ёнмӧдан да спорт юкӧн сӧвмӧдӧм могысь йӧзӧс физкультурно-спортивнӧя быдтан национальнӧй система;

3) лӧсьӧдны вылыс тшупӧда спортсменъясӧс да спорт резерв дасьтӧм вылӧ, мортӧс ёнмӧдан юкӧн паськӧдӧм вылӧ условиеяс;
4) сӧвмӧдны мортӧс ёнмӧдан да спорт юкӧнын инфраструктура.
Коми Республикаса Веськӧдлан котырлӧн

2012 во урасьӧм тӧлысь 24 лунся 68 №-а 
шуӧмысь юкӧн
